
23 Vellem soli milites eis ista darent

et de nobis presules nostri cogitarent,

non leonum spoliis asinos ornarent;

sed dum querunt gloriam pietate carent.

24 Eia nunc pontifices pietatis mire,

cum poeta soleat foris esurire,

minii solent cameras vestras introire,

qui nil sciunt facere preter insanire.

25 Pereat ypocrisis omnium parcorum,

scimus quod avarus est cultor idolorum,

commendetur largitas presulum largorum:
electus Colonie primus est eorum.

26 In regni negociis potens et peritus

a regni negocio nomen est sortitus,

precepti dominici memor, non oblitus,

tribuit hilariter, non velud invitus.

27 Vnde fit, ut aliquid petere presumam

nudus ego metuens frigus atque brumam,

qui vellus non habeo nec in lecto plumam;

tam libenter mihi det, quam libenter sumam.

28 Archicancellarie, spes es mea solus,

in te non est macula, non est in te dolus;

longa tibi tempora det fatalis colus,

cujus illustrabitur claritate polus.

29 Nummos, quos tu dederas, bene dispensavi,

 pauperem presbiterum hac estate pavi,

ut te deus protegat in labore gravi,

et coram te corruant inimici pravi.

30 Largum habens dominum nolo parcus esse,

nolo sine socio mea frui messe,

nobilis est animi pluribus prodesse,

largo nunquam poterit animo deesse.

26 am rand zu dieser strophe mit gleichzeitiger schrift: Rustica deflenti parvo juravefrat olim), der be

ginn des avianischen, im 12 jh. längst bekannten fabelbuchs; wie es scheint ohne allen bezug auf unsern

text. A./

26,2 der eigenname des erzkanzlers braucht hier, und in keinem dieser lieder ausgedrückt zu sein, je

dermann kennt ihn; Reinaldus oder Reginaldus, Regnaldus wird aber geschickt auf regnum ange

wandt; schon den Gothen war raginon regnare.

